
ᑭᔥᐱᓐ ᑫᔭᐱ ᐧᐃᑭᑫᓐᑕᒪᓐ, ᐃᔑᑭᑭᑐᓐ ᐊᓄᑭᐃᐧᐁᐧᐃᓐ ᐅᓐᑌᕆᐅ ᐅᐅᒪ

1-800-387-5656 
ᑫᒪ ᒋᐃᓇᐱᔭᓐ

www.ontario.ca/employmentontario

ᓂᑭᐸᑲᓇᑐᒥᓐ ᑲᑭᐱᔑ ᐱᒪᓄᑲᑌᑭᐸᓐ ᓇᐧᐊᒡ 
ᐧᐁᐧᐁᓂ ᒋᐃᔑ ᐊᓄᑲᑕᒪᑯᔦᒃ.

ᐅᐅᐧᐁ ᒪᓯᓇᐃᑲᓐ ᑲᒥᑲᓇᐧᐊ ᐃᐃᒪ ᒪᒪᑕᐧᐃ ᐱᐧᐊᐱᑯᒃ www.ontario.
ca/employmentontario ᐯᐸᑲᓐ ᐃᔑᑭᐧᔐᐧᐃᓂᒃ ᑭᐃᔑ ᐅᔑᐱᐃᑲᑌᐧᐊᓐ 

ᑎᓄᑲᓐ ᐃᕋᐱᒃ, ᒐᔾᓂᔅ (ᐊᐱᑎᑦ ᐃᔑᑭᐧᔐᐧᐃᓐ), ᒪᔥᑭᑯᒧᐧᐃᓐ, ᐸᕐᓯ, 
ᐸᐧᑲᐃᔑᒧᐧᐃᓐ, ᒐᓂᒪᓐ, ᒃᕆᒃ, ᑯᐊᕋᑎ, ᐃᓐᑎ, ᐧᑲᕆᐊᓐ, ᐃᑕᓕᔭᓐ, ᐅᒋᐧᐯ, 

ᐊᐱᑕᒪᔥᑭᑯᒧᐧᐃᓐ, ᐧᐸᕐᒋᑭᔅ, ᐳᓕᔥ, ᐸᓐᒐᐱ, ᕈᒣᓐᔭᓐ, ᕋᔑᔭᓐ, ᔅᐸᓂᔥ, ᑕᑲᓚᒃ, 
ᑕᒥᓪ, ᔪᒃᕃᓂᔭᓐ, ᐃᕐᑐ ᑲᔦ ᐱᐃᑦᓇᒥᔅ.



ᒥᑕᔥ ᐅᐅᐧᐁ ᑫᑐᑕᒪᐸᓐ ᐊᓐᑕᐧᐁᑕᒪᓐ ᑲᐃᔑᐧᐃᑐᑲᑫᔭᒃ

ᑭᑭᑐᐧᐃᓂᒃ ᐃᓇᑫ: 1-800-387-5656

ᒪᒪᓐᑕᐧᐃ ᐱᐧᐊᐱᑯᒃ: www.ontario.ca/
employmentontario

ᐊᓂᓐ ᐁᐃᓇᓄᑭᒪᑲᒃ ᐅᐅᐧᐁ?

ᐊᓂᐱᒥ ᓇᓐᑭᐅᒪᑲᓐ ᑲᔦ ᐊᓂᐸᑲᓂᓭᐧᐊᓐ ᓂᑕᓄᑭᑕᒪᑫᐧᐃᓂᓇᓐ ᓇᐧᐊᒡ 
ᒋᐅᒋ ᐧᐁᓐᑕᓂᑭᓐ ᑲᐃᔑ ᐊᓐᑕᐧᐁᑕᒧᐧᐊᒡ ᒋᐃᔑᐧᐃᒋᐊᑲᓂᐧᐃᐧᐊᒡ 
ᐊᐧᐁᓀᓇᒃ, ᐊᓄᑭᐧᐃᑲᒥᑯᓐ ᑲᔦ ᑲᐅᒋ ᐸᐱᑭᔑ ᑕᑎᐯᓐᑕᐧᑲᑭᓐ ᑕᐧᐃᓇᓐ 
ᐅᐅᒪ ᐅᓐᑌᕆᐅ ᐊᑭᒃ.

ᐃᔑᑭᑭᑐᓐ ᑲᑎᐸᐃᑲᑌᓯᓄᒃ ᑭᑭᑐᐧᐃᓐ ᐁᐃᓇᑭᑕᓱᓀᔭᒃ 1-800-
387-5656 ᐃᑭᐧᐁᓂᐧᐊᒃ ᐃᑕᔥ ᐊᓄᑭᐊᑲᓇᒃ ᑲᐧᐃᓐᑕᒪᑯᒃ ᑲᐊᓂ 
ᐸᑎᓇᑭᓐ ᐊᓂᓂᑯ ᑲᑕᐧᓭᑭᓇᐧᑲᑭᓐ ᐧᐃᒋᐃᐧᐁᐧᐃᓇᓐ ᑲᑕᐧᑲᑭᓐ ᐁᑯᓀᓐ 
ᒪᔭ ᑫᑭᐧᐃᒋᐃᑯᔭᓐ. ᑭᔥᐱᓐ ᐊᓄᑭᐧᐃᓐ ᑲᐱᒥᐧᐃᑐᔭᓐ ᐁᐊᓐᑕᐧᐃᓂᒪᐧᑕ 
ᐊᓄᑭᐊᑲᓇᒃ ᑲᐅᑲᔥᑭᐅᐧᐃᓂᐧᐊᒃ, ᐱᑭᑭᑐᓐ ᐅᐅᒪ. ᑭᔥᐱᓐ ᑭᓐ 
ᑲᐃᔑᐯᔑᑯᔭᓐ ᐁᓇᓇᑕᐧᐊᓄᑭᔭᓐ, ᐸᑲᓐ ᐃᓇᓄᑭᐧᐃᓐ ᐁᐧᐃᐅᑕᐱᓇᒪᓐ 
ᑫᒪ ᑲᔦ ᐁᐧᐃᑭᐧᐁ ᑭᑭᓄᐊᒪᑯᓯᔭᓐ ᐊᐧᐊᔑᒣ ᒋᓇᑲᒋᑐᔭᓐ 
ᑲᐧᐃᐃᓇᓄᑭᔭᓐ, ᒥᐅᒥ ᑫᐱᔑ ᓇᓇᑕᐧᐃᑭᑫᑕᒪᓐ ᐁᑯᓀᓐ ᑎᓄᐧᐃ 
ᐧᐃᒋᐃᐧᐁᐧᐃᓇᓐ ᑲᑕᐧᑲᑭᓐ.

ᑲᔦ ᑕᔥ ᐅᐅᒪ ᒪᒪᓐᑕᐧᐃ ᐱᐧᐊᐱᑯᒃ – www.ontario.ca/
employmentontario – ᐱᔑᔑᒃ ᒋᑭᑲᐧᑫᐊᐸᒋᑐᔭᐸᓐ.

ᑭᔥᐱᓐ ᓇᓇᑐᓇᒧᐧᐊᓀᓐ ᐊᓄᑭᐧᐃᓐ, ᐁᐧᐃᑲᐧᑫ ᑌᐱᓇᒪᓐ ᐅᔥᑭ 
ᐊᓄᑭᐧᐃᓐ ᑫᒪ ᐸᑲᓐ ᐃᓇᓄᑭᐧᐃᓐ ᐁᐧᐃᐃᓇᓄᑭᔭᓐ, ᐅᐅᒪ 
ᑭᑕᑭᐅᒋᐧᐃᒋᐃᑯ ᒋᑭᐅᒋᒪᒋᑕᔭᐸᓐ.

ᑫᒪ ᑲᔦ ᑭᓐ ᑲᑎᐯᑕᒪᓐ ᐊᓄᑭᐧᐃᓐ ᐁᐊᓐᑕᐧᐁᓂᒪᐧᑕ ᑲᑲᔥᑭᑐᐧᐊᒡ 
ᑫᑯᓐ ᒋᐃᓇᓄᑭᐧᐊᒡ, ᑲᐅᒋᐧᐃᒋᐃᑯ ᑲᔦ ᐅᐅᒪ.

ᓂᓇᐧᐃᑦ ᐅᐅᒪ ᑲᐅᒋᐊᓄᑲᑕᒪᒃ ᐊᓄᑭᐃᐧᐁᐧᐃᐣ ᐅᓐᑌᕆᐅ ᐁᐧᑲ 
ᑕᔥ ᑭᐧᐃ ᐧᐃᒋᐃᑯᓇᐧᐊ ᒋᑌᐱᓇᒣᒃ ᐊᓄᑭᐧᐃ ᑭᑭᓄᐊᒪᑫᐧᐃᓐ, 
ᐱᒥᑭᑭᓄᐊᒪᑯᐧᐃᓐ, ᑲᔥᑭᐅᐧᐃᓐ ᑲᔦ ᒋᐊᓄᒋ ᑲᑭᑫᓐᑕᒪᓐ 
ᒋᐊᓂ ᑌᐱᓇᒪᓐ ᑲᐧᐃᐃᔑᒋᑫᔭᓐ. ᓂᐧᐃᒋᐊᓇᓇᒃ ᑲᔦ ᐊᐧᐃᔭᒃ 
ᑲᓇᓇᑕᐧᐊᓄᑭᐧᐃᓀᐧᐊᒡ ᐁᐅᒋ ᐧᐃᓐᑕᒪᐧᐊᔭᒃ ᐧᐁᑎ ᐊᓄᑭᐧᐃ 
ᐱᒥᐧᐃᒋᑫᐧᐃᓇᓐ ᑲᐃᔑ ᐊᓐᑕᐧᐁᑕᑯᓯᐧᐊᒡ ᐊᓄᑭᐊᑲᓇᒃ. ᒥᑕᔥ 
ᑲᑭᐅᒋ ᐃᔑᒋᑫᔭᑭᐸᓐ ᐁᑭᐅᔑᓯᑐᔭᒃ ᑫᔭᐱ ᑯᑕᑭᔭᓐ ᒋᑕᐧᑲᑭᓐ 
ᐧᐃᑐᑲᑫᐧᐃᓇᓐ.

ᐅᐅᒪ ᐊᓄᑭᐃᐧᐁᐧᐃᓐ ᐅᓐᑌᕆᐅ ᑭᑕᐃᔑᐧᐃᑐᑲᑯ:
•	ᒋᐊᓄᒋᑲᔥᑭᑐᔭᓐ ᐊᓄᑭᐧᐃ ᑲᔥᑭᐅᐧᐃᓐ ᑲᔦ ᑭᑭᓄᒪᑯᐧᐃᓐ 
ᒋᐅᒋᐧᐃᒋᐃᑯᔭᓐ ᒋᐊᓂᑌᐱᓇᒪᓐ ᑲᐧᐃᐃᔑᒋᑫᔭᓐ

•	ᒋᒥᑲᐧᐊᓄᑭᔭᓐ
•	ᐊᓄᑭᐧᐃᓐ ᑲᑎᐯᑕᒧᐧᐊᒡ ᐅᑕᓄᑭᐊᐧᐊᓐ ᐊᓄᑭᐊᑲᓇᓐ 
ᑲᑲᔥᑭᑐᓂᒡ ᒋᐃᓇᓄᑭᑕᒪᑯᐧᐊᒡ

ᐅᐅᒪ ᐊᓄᑭᐃᐧᐁᐧᐃᓐ ᐅᓐᑌᕆᐅ ᐸᑭᑎᓇᒪᑫᐧᐊᒃ 
ᑫᑭᑕᐸᒋᐃᐧᐁᒪᑲᑭᓐ, ᑲᔦ ᐃᓂᐧᐁᓂᐧᐊᓐ ᑲᒥᓄᓭᐃᐧᐁᒪᑲᑭᓐ ᒋᐊᓂ 
ᑲᒋᑎᓇᒪᓱᔭᓐ ᑫᑭᐊᓄᒋ ᐧᐃᒋᐃᑯᔭᓐ ᐊᓄᑭᐧᐃᓂᒃ ᐃᓇᑫ.

•  ᑭᔥᐱᓐ ᐃᔑᒪᒋᑕᐃᐧᑕᐸᓐ ᐊᐧᐃᔭᒃ ᑕᑯ ᑕᔥ ᑲᐃᔑᑲᔥᑭᐅᐧᐊᒡ 
ᒥᐅᒪ ᐃᓇᑫᑫᐊᓄᒋ ᑲᒋᑎᓂᑲᑌᑭᓐ ᒋᐊᓂ ᐊᔭᒪᑲᑭᓐ 
ᐅᓐᑌᕆᐅ ᐊᑭᒃ ᐱᒥᔓᓂᔭᑫᐧᐃ ᑲᔥᑭᒋᑫᐧᐃᓇᓐ.

•	ᐅᐅᒪ ᐅᓐᑌᕆᐅ ᐊᑭᒃ ᐊᓐᑕᐧᐁᓐᑕᑯᓯᐧᐊᒃ ᐧᐁᐧᐁᓂ ᑲᑭ 
ᑭᑭᓄᐊᒪᑯᓯᐧᐊᒡ, ᐧᐃᓐᑫ ᐱᑯ ᒋᓇᑲᒋᑐᐧᐊᒡ ᐊᓄᑭᐧᐃᓇᓐ 
ᐃᐃᒪ ᐊᓄᑭᐧᐃᑲᒥᑯᓐ. ᐊᔕ ᑕᔥ ᓂᑕᓂᐱᒥ ᑲᔥᑭᑐᒥᓐ 
ᐧᐁᑎ ᐃᓇᑫ ᐅᑕᓇᒃ ᑲᑭᐱᐃᔑ ᐱᒪᓄᑲᒋᑲᑌᑭᓐ ᑭ 
ᑭᑭᓄᐊᒪᑫᐧᐃᑲᒥᑯᓇᓐ, ᑭᑭᒋ ᑭᑭᓄᐊᒪᑫᐧᐃᑲᒥᑯᓇᓐ ᑲᔦ ᑕᔥ 
ᐊᓄᑭᐃᐧᐁ ᑭᑭᓄᐊᒪᑫᐧᐃᓇᓐ, ᑲᔦ ᐃᒪᓀᑫ ᑲᑭ ᓇᑯᑕᒪᑯᔭᒃ 
ᑲᓇᑕ ᐅᑭᒪᐧᐃᓐ ᒋᐅᒋ ᐧᐃᒋᑲᐸᐧᐃᑕᑯᔭᒃ.

•	ᐅᐅᒪ ᑲᐅᒋᐱᒪᓄᑭᒋᑲᑌᒃ ᐊᓄᑭᐃᐧᐁᐧᐃᓐ ᐅᓐᑌᕆᐅ, ᒥᐅᒪ 
ᒪᒪᐤ ᐁᐅᒋᐱᑕᒪᑫᔭᒃ ᐅᓐᑌᕆᐅ ᐅᑭᒪᐧᐃᓂᒃ ᑲᐅᒋᒪᑲᑭᓐ 
ᐧᐃᒋᐃᐧᐁᐧᐃᓇᓐ ᑲᔦ ᐊᓄᑭᑕᒪᑫᐧᐃᓇᓐ ᒋᐅᒋ ᐧᐃᒋᐧᐃᑎᒪᑲᑭᓐ 
ᐧᐃᒋᐃᑯᐧᐃᓇᓐ, ᐱᑯ ᐊᐧᐁᓀᓇᒃ ᑲᔦ ᑲᓇᑕ ᐅᑭᒪᐧᐃᓂᒃ 
ᑲᐅᑎᓂᑲᑌᑭᓐ ᐊᐸᒋᑕᐧᐃᓇᓐ.


